
29.9.2023 A9-0264/313

Emenda 313
Clare Daly
f’isem il-Grupp The Left

Rapport A9-0264/2023
Sabine Verheyen
L-Att Ewropew dwar il-Libertà tal-Midja
(COM(2022)0457 – C9-0309/2022 – 2022/0277(COD))

Proposta għal regolament
Premessa 16a (ġdida)

Test propost mill-Kummissjoni Emenda

(16a) Il-metodi ta’ sorveljanza użati 
kontra l-ġurnalisti u l-ħaddiema tal-midja 
huma varji u jinkludu l-interċettazzjoni 
ta’ komunikazzjonijiet elettroniċi u 
metadata, hacking tal-apparat jew tas-
software, inklużi attakki ta’ ċaħda tas-
servizzi, interċettazzjoni telefonika, 
bugging, videotaping, traċċar tal-
ġeolokalizzazzjoni permezz tal-
identifikazzjoni tal-frekwenza tar-radju, 
is-sistema ta’ pożizzjonament globali jew 
id-data tas-siti ċellulari, l-estrazzjoni ta’ 
data u l-monitoraġġ tal-midja soċjali. Tali 
metodi jista’ jkollhom impatt gravi fuq id-
drittijiet tal-ġurnalisti u tal-ħaddiema tal-
midja għall-privatezza, għall-protezzjoni 
tad-data tagħhom u għal-libertà ta’ 
espressjoni. Il-protezzjonijiet mogħtija 
minn dan ir-Regolament, għalhekk, 
jinkludu kemm il-forom kurrenti ta’ 
sorveljanza diġitali kif ukoll teknoloġiji 
futuri li jistgħu jitfaċċaw b’riżultat tal-
innovazzjoni teknoloġika. Dawk il-
protezzjonijiet huma mingħajr 
preġudizzju għall-applikazzjoni tal-liġijiet 
eżistenti u futuri tal-Unjoni li jirrestrinġu 
jew jipprojbixxu l-iżvilupp, l-użu u l-
kummerċ ta’ teknoloġiji speċifiċi ta’ 
sorveljanza meqjusa invażivi wisq. 
Spyware li jagħti aċċess estensiv għal data 
personali, inkluża data sensittiva, fuq 
apparat jista’ jaffettwa l-essenza stess tad-
dritt għall-privatezza, u għalhekk jenħtieġ 

li fl-ebda ċirkostanza ma jiġi kkunsidrat 
meħtieġ u proporzjonat skont il-liġijiet tal-
Unjoni.

Or. en

29.9.2023 A9-0264/314

Emenda 314
Clare Daly
f’isem il-Grupp The Left

Rapport A9-0264/2023
Sabine Verheyen
L-Att Ewropew dwar il-Libertà tal-Midja
(COM(2022)0457 – C9-0309/2022 – 2022/0277(COD))

Proposta għal regolament
Premessa 16b (ġdida)

Test propost mill-Kummissjoni Emenda

(16b) Jenħtieġ li s-spyware jinftiehem 
bħala li jkopri l-forom kollha ta’ software 
malizzjuż li jispija fuq l-attivitajiet tal-
utenti mingħajr l-għarfien jew il-kunsens 
tiegħu, bħall-keylogging, il-monitoraġġ 
tal-attività u l-ġbir tad-data, ir-
reġistrazzjoni b’mod sigriet ta’ telefonati 
jew inkella l-użu tal-mikrofonu ta’ 
apparat tal-utent aħħari, l-iffilmjar tal-
persuni fiżiċi, tal-magni jew tal-ambjent 
ta’ madwarhom, l-ikkuppjar ta’ messaġġi, 
it-teħid ta’ ritratti, it-traċċar tal-attività 
tal-browsing, it-traċċar tal-
ġeolokalizzazzjoni, il-ġbir ta’ data oħra ta’ 
sensuri jew attivitajiet ta’ traċċar f’diversi 
apparati tal-utent finali, kif ukoll forom 
oħra ta’ serq tad-data, inkluż permezz tal-
impersonifikazzjoni tal-persuna fil-mira 
billi jinkiseb aċċess għall-kredenzjali u l-
identità diġitali tagħha. L-użu ta’ spyware 
ftit li xejn iħalli traċċi fuq l-apparat fil-
mira, u anke f’każijiet fejn jiġi identifikat, 
huwa diffiċli li jiġi ppruvat min kien 
responsabbli għall-attakk.

Or. en

29.9.2023 A9-0264/315

Emenda 315
Clare Daly
f’isem il-Grupp The Left

Rapport A9-0264/2023
Sabine Verheyen
L-Att Ewropew dwar il-Libertà tal-Midja
(COM(2022)0457 – C9-0309/2022 – 2022/0277(COD))

Proposta għal regolament
Premessa 31

Test propost mill-Kummissjoni Emenda

(31) Il-pjattaformi online kbar ħafna 
jaġixxu ta’ gateway għal ħafna utenti biex 
jaċċessaw is-servizzi tal-midja. Il-fornituri 
tas-servizzi tal-midja li jeżerċitaw 
responsabbiltà editorjali fuq il-kontenut 
tagħhom jaqdu rwol importanti fid-
distribuzzjoni tal-informazzjoni u fl-
eżerċizzju tal-libertà tal-informazzjoni 
online. Meta jeżerċitaw din ir-
responsabbiltà editorjali, dawn huma 
mistennija jaġixxu bid-diliġenza u 
jipprovdu informazzjoni affidabbli u li 
tirrispetta d-drittijiet fundamentali, 
f’konformità mar-rekwiżiti regolatorji jew 
awtoregolatorji li jkunu soġġetti għalihom 
fl-Istati Membri. Għalhekk, anki 
minħabba l-libertà tal-informazzjoni tal-
utenti, meta l-fornituri tal-pjattaformi 
online kbar ħafna jkun jidhrilhom li xi 
kontenut ipprovdut minn dawn il-fornituri 
tas-servizzi tal-midja hu inkompatibbli 
mat-termini u l-kundizzjonijiet tagħhom, 
u ma jkunx qed jikkontribwixxi għar-
riskju sistemiku msemmi fl-Artikolu 26 
tar-Regolament (UE) 2022/XXX [l-Att 
dwar is-Servizzi Diġitali], jenħtieġ li jqisu 
kif xieraq il-libertà u l-pluraliżmu tal-
midja, f’konformità mar-Regolament 
(UE) 2022/XXX [l-Att dwar is-Servizzi 
Diġitali] u mingħajr dewmien jipprovdu l-
ispjegazzjonijiet meħtieġa lill-fornituri ta’ 
servizzi tal-midja bħala l-utenti 
kummerċjali tagħhom fid-dikjarazzjoni 

imħassar

tar-raġunijiet skont ir-Regolament (UE) 
2019/1150 tal-Parlament Ewropew u tal-
Kunsill54. Biex jitnaqqas kemm jista’ jkun 
l-impatt ta’ kull restrizzjoni għal dak il-
kontenut fuq il-libertà tal-informazzjoni 
tal-utenti, il-pjattaformi online kbar ħafna 
jenħtieġ li jagħmlu ħilithom biex 
jissottomettu d-dikjarazzjoni tar-raġunijiet 
qabel ma tidħol fis-seħħ ir-restrizzjoni 
mingħajr preġudizzju għall-obbligi 
tagħhom skont ir-Regolament (UE) 
2022/XXX [l-Att dwar is-Servizzi Diġitali]. 
B’mod partikolari, dan ir-Regolament 
jenħtieġ li ma jipprevjenix lil xi fornitur 
ta’ pjattaforma online kbira ħafna milli 
jieħu miżuri malajr kontra xi kontenut 
illegali mxerred bis-servizz tiegħu jew biex 
itaffi xi riskji sistemiċi maħluqin mit-
tixrid ta’ ċertu kontenut bis-servizz 
tagħhom, f’konformità mal-liġijiet tal-
Unjoni, b’mod partikolari skont ir-
Regolament (UE) 2022/XXX [l-Att dwar 
is-Servizzi Diġitali].
_________________
54 Ir-Regolament (UE) 2019/1150 tal-
Parlament Ewropew u tal-Kunsill tal-20 
ta’ Ġunju 2019 dwar il-promozzjoni tal-
korrettezza u tat-trasparenza għall-utenti 
kummerċjali tas-servizzi tal-
intermedjazzjoni online (ĠU L 186, 
11.7.2019, p. 57-79).

Or. en

29.9.2023 A9-0264/316

Emenda 316
Clare Daly
f’isem il-Grupp The Left

Rapport A9-0264/2023
Sabine Verheyen
L-Att Ewropew dwar il-Libertà tal-Midja
(COM(2022)0457 – C9-0309/2022 – 2022/0277(COD))

Proposta għal regolament
Premessa 37a (ġdida)

Test propost mill-Kummissjoni Emenda

(37a) Il-libertà tar-riċevituri tas-servizzi 
tal-midja li jagħżlu b’mod effettiv il-
kontenut li jridu jaċċessaw hija wkoll 
ristretta mill-mod kif pjattaformi online 
kbar ħafna u magni tat-tiftix kbar ħafna 
jissuġġerixxu, jikklassifikaw u 
jipprijoritizzaw l-informazzjoni, 
pereżempju bis-sistemi ta’ 
rakkomandazzjoni tagħhom. Kif 
rikonoxxut, inter alia, bir-Regolament 
2022/2065 fil-premessa (70) fost l-oħrajn, 
“Tali sistemi ta’ rakkomandazzjoni jista’ 
jkollhom impatt sinifikanti fuq il-kapaċità 
tar-riċevituri li jiksbu informazzjoni u 
jinteraġixxu mal-informazzjoni online 
[…]”. Fi kliem ieħor, is-sistemi ta’ 
rakkomandazzjoni imposti minn 
pjattaformi online kbar ħafna u magni 
tat-tiftix kbar ħafna għandhom setgħa 
sostanzjali fuq il-fluss tal-kontenut online, 
u fuq l-espożizzjoni tar-riċevituri għad-
diversità, u l-kapaċità tagħhom li jagħżlu 
b’mod liberu u effettiv ir-reġim ta’ 
informazzjoni tagħhom. Sabiex jiġu 
ppreżervati d-diversità u l-pluralità tal-
midja online huwa għalhekk essenzjali li 
jinħolqu l-kundizzjonijiet biex diversità 
ta’ sistemi ta’ rakkomandazzjoni jkunu 
disponibbli għar-riċevituri tas-servizz, u 
biex ir-riċevituri tas-servizzi jkollhom il-
possibbiltà li jibdlu, b’mod sempliċi u faċli 
għall-utent, is-settings prestabbiliti u l-
kriterji użati mis-sistemi ta’ 

rakkomandazzjoni biex jintgħażlu minn 
qabel il-kontenut li għalih huma esposti r-
riċevituri. Dawk il-kundizzjonijiet jistgħu 
jinħolqu billi jiġu imposti rimedji biex 
jitnaqqsu l-ostakli għad-dħul għall-
fornituri ta’ sistema ta’ 
rakkomandazzjoni, bħal dawk ibbażati fuq 
is-separazzjoni u l-interoperabbiltà.

Or. en

29.9.2023 A9-0264/317

Emenda 317
Clare Daly
f’isem il-Grupp The Left

Rapport A9-0264/2023
Sabine Verheyen
L-Att Ewropew dwar il-Libertà tal-Midja
(COM(2022)0457 – C9-0309/2022 – 2022/0277(COD))

Proposta għal regolament
Artikolu 4 – paragrafu 2a (ġdid)

Test propost mill-Kummissjoni Emenda

2a. Ma għandha tkun permessa l-ebda 
deroga mill-paragrafu 2, il-punti (ba) u 
(ca).

Or. en

Ġustifikazzjoni

Jekk jogħġbok innota li din l-emenda ssegwi n-numerazzjoni tal-pożizzjoni tal-Parlament 
(jiġifieri r-rapport Verheyen tal-Kumitat CULT).

29.9.2023 A9-0264/318

Emenda 318
Clare Daly
f’isem il-Grupp The Left

Rapport A9-0264/2023
Sabine Verheyen
L-Att Ewropew dwar il-Libertà tal-Midja
(COM(2022)0457 – C9-0309/2022 – 2022/0277(COD))

Proposta għal regolament
Artikolu 4 – paragrafu 2b (ġdid)

Test propost mill-Kummissjoni Emenda

2b. It-twettiq tal-azzjonijiet kif 
imsemmi fil-paragrafu 2, il-punti (ba) u 
(c), għandu jkun soġġett għal skrutinju 
ex post permezz ta’ rimedju ġudizzjarju 
jew permezz ta’ mekkaniżmu indipendenti 
ta’ sorveljanza ieħor. L-Istati Membri 
għandhom jinfurmaw lill-persuni fil-mira 
ta’ azzjonijiet kif imsemmi fil-paragrafu 
2, il-punti (b) sa (c), u lill-persuni li d-
data jew il-komunikazzjonijiet tagħhom 
ġew aċċessati b’riżultat ta’ tali azzjonijiet 
bil-fatt li d-data jew il-komunikazzjonijiet 
tagħhom ġew aċċessati u dwar id-durata u 
l-kamp ta’ applikazzjoni tal-ipproċessar 
ta’ dik id-data, u l-mod li bih dik id-data 
ġiet ipproċessata. L-Istati Membri 
għandhom jiżguraw aċċess għal rimedju 
permezz ta’ korp indipendenti għal 
persuni affettwati direttament jew 
indirettament mit-twettiq ta’ tali 
azzjonijiet. L-Istati Membri għandhom 
jippubblikaw l-għadd ta’ talbiet approvati 
u miċħuda għat-twettiq ta’ tali azzjonijiet. 
Is-salvagwardji previsti f’dan il-paragrafu 
għandhom jestendu għal persuni fiżiċi 
f’forom mhux standard ta’ impjieg, bħall-
freelancers li jeżerċitaw attivitajiet fl-
istess qasam bħall-fornituri tas-servizzi 
tal-midja u l-impjegati tagħhom.

Or. en

Ġustifikazzjoni

Jekk jogħġbok innota li din l-emenda ssegwi n-numerazzjoni tal-pożizzjoni tal-Parlament 
(jiġifieri r-rapport Verheyen tal-Kumitat CULT).


